 Հիմնավորում

«Հայաստանի Հանրապետության կառավարության պահուստային ֆոնդից գումար հատկացնելու մասին» ՀՀ կառավարության որոշման նախագծի

Անհրաժեշտություն – Հաշվի առնելով այն հագամանքը, որ ներկայումս ՀՀ Արմավիրի մարզի Լուկաշին, Ջրաշեն, Քարակերտ, Շենավան և Հուշակերտ համայնքները գտնվում են ֆինանսական ծանր վիճակում անհրաժեշտություն է առաջացել ՀՀ կառավարության 2011թ. պահուստային ֆոնդից վերոնշյալ համայնքներին հատկացնել սուբվենցիա:  
Ընթացիկ իրավիճակը և խնդիրները – ՀՀ Արմավիրի մարզի մի շարք համայնքների նախկին ղեկավարների օրենսդրության խախտումներով աշխատելու հետևանքով համայնքում առաջացել է ծանր ֆինանսական կացություն:  Խնդիրը մեղմելու և համայնքի ֆինանսական վիճակը բնականոն հունի վերադարձնելու նպատակով մշակվել է «Հայաստանի Հանրապետության կառավարության պահուստային ֆոնդից գումար հատկացնելու մասին» ՀՀ կառավարության որոշման նախագիծը:

Կարգավորման նպատակը և բնույթը – «Հայաստանի Հանրապետության կառավարության պահուստային ֆոնդից գումար հատկացնելու մասին» ՀՀ կառավարության որոշման նախագծի նպատակն է Արմավիրի մարզի մի շարք համայնքների ֆինանսական վիճակի բարելավումը:  
Նախագծի մշակման գործընթացում ներգրավված ինստիտուտները և անձինք – չկան:

Ակնկալվող արդյունքը – Նախագծի ընդունմամբ կկարգավորվի ՀՀ Արմավիրի մարզի Լուկաշին, Ջրաշեն, Քարակերտ, Շենավան և Հուշակերտ համայնքների ֆինանսական վիճակը: 
